
■ (lq) La Televisiun Svizra va a
la la tschertga dals pli gronds ta-
lents da la naziun. Dal Gri-
schun ha la gruppa «Acavoce»

da Domat la cuida dad esser da
la partida. Suenter ina prese-
lecziun tranter 1400 interprets
pon els sa preschentar avon la

giuria che consista da la ex-miss
svizra Christa Rigozzi, dal mo-
deratur Roman Kirsperger ed il
musicist DJ Bobo.

Acavoce a la Concurrenza dals pli gronds talents svizzers
KEYSTONE

■ SVIZRA

Ernst Bromeis – l’ambassadur da l’aua. MAD

Premi SRG.R per Ernst Bromeis
Ernst Bromeis retschaiva il pre-
mi da la SRG.R 2012. El survegn
il premi per sia prestaziun inno-
vativa sco performer sportiv,
cultural ed ecologic. Bromeis è
ambassadur d’aua e nudader ex-
trem. Renum naziunal ha Ernst
Bromeis acquistà la stad 2008 cun
ses project «Grischun – Il miracul
blau». Ordlonder èn naschids ul-
teriurs projects che han da far cun

l’aua. El sez ha traversà blers lais
dal Grischun e da la Svizra e vul
ussa nudar da la fontauna dal
Rain fin sia sbuccada en la mar.
Ernst Bromeis sa definescha sasez
sco ina sort «um da l’aua», ma era
sco ambassadur da l’aua, sco
aventurier e musicist. Il premi
SRG.R 2012 è dotà cun 8000
francs e vegn surdà ils 2 da zercla-
dur a Scuol.

Cun bisa fraid fin fitg fraid
Situaziun generala: Ina zona da
pressiun bassa nà dal vest passa oz
sur la Svizra vi. Ils vents sur la
Svizra midan direcziun vers ost.
Oz: Per gronda part surtratg,
mintgatant in zic naiv. En Gri-
schun per gronda part sitg. Ferm
surtratg ed in zic naiv. En
muntogna vent moderà
dal sidvest.
Prognosa: Mesemna per
gronda part surtratg ed in
zic naiv. En muntogna er in pau
sulegl. Cun bisa fraid, var –3
grads. Gievgia cun tschajera auta
ferm surtratg, forsa in pau naiv.
Cun bisa fitg fraid, var –6 grads.
Venderdi e sonda detg sulegliv,
cun bisa extraordinariamain
fraid, –8 grads.

DA LEO TUOR

Quels paupers giavels
che san buca saltar,

dian magari ch’il giavel ha-
gi inventau quei cunst.
Pusseivel eisi. En quei cass
ei quei inagada ina buna
invenziun dil giavel. Per-
tgei saltunzs fan adina si
ina tschera cuntenta. E tgei
ei pli plascheivel che car-
stgauns che sesentan bein
ed han plascher da quei
ch’els fan. Vischnauncas
barschadas havein nus
avunda.

Mia tatta, culla veva il
moralisch, entsche-

veva adina a cantar per fu-
gentar ils spérts che fage-
van ella tribulada, e sche
quei gidava nuot, entsche-
veva ella a saltar en cuschi-
na. O tgei ei pli bi ch’ina

tatta zagrendra che saulta
on cuschina, enstagl adina
mo quellas tattas da zucher
che staupan las buccas als
pigns cun tschugalatas.

Tiel saltar drova ei den-
ton era in tec musica.

Saltar da schetg san ins
schon era, denton ei quei
buc il medem. Empau sco
da magliar ina pischutta

senza pischada. Saltar ei
adina era ina certa resca da
ruclar.

Il saltar cumbinaus cunnegins risicos ei il saltar
che vegn practicaus il pli
savens: Il saltar suenter la
fiffa dil boss, dils trends ni
da schiglioc religiuns. En
quei grau savessan nus dir
ch’il saltar hagi conjunctu-
ra. Cons saultan suenter la
suna enstagl da seprender
ensemen, trer si las caul-
tschas e tedlar sin sesez.

Saltei igl agen sault.Schei buca pender. Vus
essas tuts buns saltunzs. Il
parchet da sault ei buca
schi leischens sco la tarli-
schur less far semegliar el.
Saltei ord cadeina, tochen
che vos superiurs stattan sil
tgau.

Saltar

Aint igl taimp digls davos onns
■ (anr/gns) A Son Murezza ins
ò gia da renunztgier allas cur-
sas da polo cun betg esser
schalo igl lai ed ad Arosa ins ò
gia da renunztgier allas cursas
da tgavals cun esser la rasada
digl glatsch sen igl lai mengia
pac ota. A Son Murezza è dan-
tant sa midada la situaziun cun
esser ossa il lai da Son Murezza

schalo uscheia tgi las cursas da
tgavals on li scu previa igl proxim
taimp. Er schalo è siva dall’emda
passada igl lai da Marmorera. Igl
2007 ed igl 2008 era la surfatscha
digl lai betg stada schalada, chegl
tgi è succedia pacas gedas siva digl
1954, cura tgi igl ewz ò surdo igl
lai agl travagl. Anmedia schela igl
lai adegna tranter igls 13 da scha-

ner ed igls 30 da schaner, uscheia
tgi chest onn fiss an chella tgossa
en onn scu igls ples. Igl 2005 per
exaimpel era igl lai daMarmorera
gio schalo igls 27 da december,
chegl tgi è naturalmaintg ena
gronda excepziun. Per tgi igl lai
schela èn igls suandonts criteris
decisivs: temperarura, aria e
sfardantada dall’ava.

L’emda passada è la surfatscha digl lai da Marmorera schalada. FOTO G. N. STGIER

OZ

Arosa zieht sich
den Unmut
der Tibeter zu

Wie Rhäzüns
seinen Regierungsrat
feierte
BT und SO erhältlich an Ihrem Kiosk

La Quotidiana 31-01-2012, p. 16

strbar
chattà.ch


